	1. «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին»  ՀՀ կառավարության որոշման նախագծի հիմնավորում

	1.
	Անհրաժեշտությունը

	
	Սույն որոշման ընդունման անհրաժեշտությունը բխում է «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին» Հայաստանի Հանրապետության օրենքի և Հայաստանի Հանրապետության կառավարության 2001 թվականի մայիսի 14-ի N 404 որոշման կատարումից՝ Հայաստանի Հանրապետության տարածքում հանրակացարանային կացարաններում բնակվող Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած ընտանիքների սոցիալ-տնտեսական և իրավական երաշխիքների ապահովման անհրաժեշտությունից:

	2.
	Ընթացիկ իրավիճակը և խնդիրները

	
	ՀՀ Կոտայքի մարզի Աղավնաձոր գյուղի 2-րդ փողոցի թիվ 2/1 շենքի ուսուցչի տանը, Երևան քաղաքի Ավանի Հ. Աճառյան փողոցի 20/3 շենքի, Երևան քաղաքի Նոր-Նորք Մոլդովական փողոցի 29/1, ՀՀ Կոտայքի մարզի Աբովյան քաղաքի ուսանողական փողոցի թիվ 4 հասցեի Աբովյանի ճարտարագիտական քոլեջի և Երևան քաղաքի Շիրակի 2ա շենքի թիվ 7  հանրակացարաններ հասցեներում բնակվող` 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած բնակիչները դիմել են ՀՀ կառավարությանն առընթեր պետական գույքի կառավարման վարչություն` իրենց կողմից զբաղեցրած բնակելի տարածքները սեփականաշնորհելու խնդրանքով, ներկայացնելով ՀՀ կառավարության 2001 թվականի մայիսի 14-ի N 404 որոշմամբ նախատեսված բոլոր փաստաթղթերը:
Հավելվածի 1-ին կետով նշված` Նելլի Ամբոկոնի Խաչատուրովայի կողմից զբաղեցրած տարածքում` ըստ ՀՀ ոստիկանություն կատարված հարցման, նշված հասցեում հաշվառված է նաև վերջինիս եղբայրը, ում կողմից վարչություն է ներկայացվել հրաժարական` իր հասանելի նվիրատվության բաժնեմասից հրաժարվելու մասին: 
Ներկայացված փաստաթղթերի հիման վրա, հիմք ընդունելով Հայաստանի Հանրապետության կառավարության 2001 թվականի մայիսի 14-ի N 404 որոշման պահանջները, ՀՀ կառավարությանն առընթեր պետական գույքի կառավարման վարչության կողմից մշակվել է «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին» ՀՀ կառավարության որոշման նախագիծը:

	3.
	Տվյալ բնագավառում իրականացվող քաղաքականությունը 

	
	Ապահովել երկար տարիներ հանրակացարաններում բնակվող փախստական ընտանիքներին բնակարանով:

	4.
	 Կարգավորման նպատակը և բնույթը 

	
	  ՀՀ օրենսդրության սահմաններում իրականացնել բնակելի տարածքների սեփականաշնորհում, ապահովելով Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց՝ մշտական բնակարաններով։

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության պետական գույքի կառավարման քաղաքականության վարչության կողմից:

	6.
	Ակնկալվող արդյունքը

	
	Բնակչության կենցաղային պայմանների բարելավումը: 

	7.
	 Այլ տեղեկություններ

	
	---------------------- 




	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին» ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:




	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------


 

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ քննարկումներին

	
	 --------

	3.
	Այլ տեղեկություններ




                           




      ԻՐԱՎԱԿԱՆ-ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

       «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին» Հայաստանի Հանրապետության կառավարության որոշման նախագծի վերաբերյալ



          «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին» Հայաստանի Հանրապետության կառավարության որոշման նախագծի վերաբերյալ իրավաբանական վարչությունն առաջարկություններ և դիտողություններ չունի:






Իրավաբանական վարչության պետ՝                                               Ա. Ավանեսյան














	
